
Rezime/Abstract

BiH je zemlja u kojoj žive tri konfesionalna naroda kojima je po Ustavu BiH dozvoljeno da se služe trima jezicima:
bosanskim, hrvatskim i srpskim, te da se koriste dvama pismima: ćirilicom i latinicom. To je rezultat historijskih dešavanja
koja su trajala stoljećima. Jedno od takvih dešavanja koja su mnogo utjecala na razvoj i napredak BiH je period vladavine
Austro-Ugarske monarhije. U historiji Bosne značajno mjesto svakako imaju i komšijske zemlje Hrvatska i Srbija zbog niza
kulturoloških, političkih, trgovinskih, industrijskih pa i jezičkih dodira što se odrazilo i na baštinu navedenih zemalja, tako
da niti jedan od problema (kulturoloških, jezičkih, političkih, historijskih), ne možemo posmatrati odvojeno od one druge ili
treće. To će pokazati i ovaj rad koji govori o hrvatskom naučniku koji je u BiH djelovao 36 godina i koji je u
austrougarskom periodu uspio da udari temelje historije, arheologije, numizmatike, ali je značajan doprinos dao i u
žurnalističkim djelatnostima, sakupljačkim djelatnostima, prosvjećivanju mladih te i na planu proučavanja jezika. Rad je
podijeljen u dva poglavlja. Unutar prvog su se razradili svi stavovi Ćire Truhelke u vezi s pitanjem bosaničnog pisma
(komparirali su se njegovi stavovi sa stavovima drugih naučnika), te su se na osnovu analize naglasili svi vidovi njegova
doprinosa na lingvistiku jezika u BiH za vrijeme vladavine Monarhije. U drugom dijelu posebna pažnja se posvećuje
onomastičkim elementima u knjigama i člancima ovog značajnog naučnika. I u drugom dijelu, jednako kao i u prvom,
naglašavaju se svi vidovi njegova doprinosa na ovome području.

